
Inngangur

Hér lítur áttunda eintakið af fréttabréfi Vistverndar í verki dagsins ljós.  Visthópastarf hefur farið vel af stað í haust og lítur út fyrir að verði metvetur. Heimasíða Vistverndar í verki verður stærri og öflugri með hverjum deginum og kynningarbás og sýningarveggir verkefnisins ferðast nú á milli sveitarfélaga við góðar undirtektir. Dregið hefur verið úr getraunaseðlum sýningarinnar í Reykjavík, Hafnarfirði og Kópavogi. Á síðum tímaritsins Vikunnar er fastur pistill frá Vistvernd í verki með vistvænum ráðum og hefur hann átt sér þar stað síðan í mars síðastliðnum. Átta styrktaraðilar standa nú að baki verkefninu, umhverfisráðuneytið, Sorpa, Orkuveita Reykjavíkur, Landsvirkjun, Toyota, Tæknival, Yggdrasill og Dýrabær. Hér á eftir má lesa nánar um það sem er framundan og helstu fréttir af verkefninu Vistvernd í verki. Við fræðumst um hreyfilhitara fyrir díselbíla og síðast en ekki síst um sjálfbærara jólahald.

Ný sveitarfélög

Frá því síðasta fréttabréf var gefið út í júní síðastliðnum, hafa Dalvíkurbyggð og Vatnsleysustrandarhreppur skrifað undir samning við Landvernd um verkefnið. Við bjóðum þau velkomin í hópinn og óskum íbúum til hamingju. Staðbundinn stjórnandi á Dalvík er Kolbrún Reynisdóttir kolla@argerdi.com og í Vogunum er það Þorvaldur Örn valdur@gi.is. Í báðum sveitarfélögunum eru nú starfandi öflugir visthópar.

Sjálfbærara jólahald

Við höfum leyfi til að hafa það huggulegt um jólin. Góður matur og drykkur, gjafir og fjölskyldusamkundur eru góðar hefðir sem enginn ætti að fá að eyðileggja með siðavöndum vísifingri. En kannski þarf ekki svo mikið til, til að gera jólin sjálfbærari. Hér færðu umhverfisvænar ábendingar sem er hægt fylgja án þess að skerða jólagleðina á nokkurn hátt.

Matur og drykkur

· Veldu lífrænt ræktað, líka um jólin.

· Villibráð og lambakjöt eru vistvænni kostir en svínakjöt og annað kjöt úr verksmiðjubúskap.

· Kauptu mat sem er framleiddur í heimabyggð. Mikil olía fer í að flytja mat langar leiðir.

· Hugsaðu um gæði frekar en magn. Í heilsubúðum er mikið úrval lífrænna drykkja svo sem engiferöls. Mun sparilegri drykkir en 2ja lítra gosumbúðir með gommu af litar og rotvarnarefnum og sykri.

Jólagjafir og jólakort

· Kauptu gæðavörur, kauptu það sem þú veist að viðtakandann langar í og vantar. Óvistvænustu gjafirnar eru þær sem skemmast eftir tvær vikur og þeim sem er hent vegna þess að viðtakandinn þarfnast þeirra ekki.

· Gefðu upplifanir og þjónustu í staðinn fyrir hluti. Hér geturðu pantað 10 gjafakort á 500 kr.  http://www.landvernd.is/vistvernd/page3.asp?ID=769 

· Kíktu líka á listann okkar yfir vistvænar gjafir: http://www.landvernd.is/vistvernd/flokkar.asp?flokkur=1173 

· Notaðu maskínupappír sem gjafapappír. Venjulegan gjafapappír er ekki hægt að endurvinna. Maskínupappír er hægt að endurvinna og að auki geturðu sett á hann munstur að eigin vali. Hér geturðu lesið meira um jólapappír: http://www.landvernd.is/vistvernd/flokkar.asp?flokkur=1171 

· Forðastu jólakort með tónlist og rafhlöðum. Í þeim eru yfirleitt eiturefni.

Annað:

· Kauptu íslenskt jólatré. Það hefur ferðast stystu leiðina, ber ekki með sér óþekkta plöntusjúkdóma eða lýs og hefur verið ræktað á mun vistvænni máta en erlend tré. Lestu meira um jólatré hér: http://www.landvernd.is/vistvernd/flokkar.asp?flokkur=1174 

· Skíðaferð, göngutúr eða skokk, allt eftir formi, smekk og skapi, getur verið heilsusamleg og umhverfisvæn leið til að losna við jólakílóin.

· Notið tímann saman um jólin. Fjölskylduveislur eru hugguleg hefð, en leikir og spil geta gert þær enn huggulegri. Hér finnurðu tillögur: http://www.landvernd.is/vistvernd/flokkar.asp?flokkur=1180 

· Gerðu þrifin eins vistvæn og þér er unnt, líka um jólin. Leiðbeiningar um vistvænni hreingerningaraðferðir finnurðu hér: http://www.landvernd.is/vistvernd/flokkar.asp?flokkur=1181
Vefsíður um meðvituð innkaup

Á netinu eru ýmsar vefsíður fyrir þá sem vilja velta fyrir sér umhverfisáhrifum og siðferði innkaupa sinna:

www.etiskforbruk.no - frumkvöðull fyrir réttláta verslun, sem stærstu norsku matvörukeðjurnar tengjast.

www.gronnhverdag.no - ábendingar um umhverfisvænar vörur.

www.ethicalconsumer.org - ensk samtök um réttláta neyslu.

www.cleanclothes.org - ensk vefsíða með upplýsingum um vinnuaðstæður í fataiðnaðinum. Nike, Adidas, Reebok, Disney, Benetton og Levi’s eru meðal þeirra merkja sem um er fjallað.

http://www.landvernd.is/vistvernd/flokkar.asp?flokkur=1177  - hugmyndir um persónulegar gjafir.

http://www.landvernd.is/vistvernd/flokkar.asp?flokkur=1172 - grein um sanngjarna verslun.
Forhitari fyrir díselbíla
Til eru vélarhitarar hafa þann kost fram yfir aðra hitara að þeim þarf ekki að stinga í samband heldur nota þeir eingöngu orku frá bílnum sjálfum. Forhituð vél þarf minna eldsneyti og mengar 2/3 hlutum minna en köld vél. Það kostar að láta setja þá í bílinn en borgar sig þegar til lengri tíma er litið bæði hvað varðar eldsneytiskaup og slit á vél, auk þess sem umhverfið nýtur góðs af.

Lesið frétt á: http://www.landvernd.is/vistvernd/frettirpage.asp?ID=1182 
Þakkir

Við viljum nota tækifærið og þakka öllum þeim leiðbeinendum sem hafa unnið ótrúlega gott og óeigingjarnt starf undanfarna mánuði. Án ykkar væri verkefnið ekki til. Við þökkum einnig bakhjörlunum okkar sem hafa gert Landvernd kleift að færa út kvíarnar og stækka verkefnið, okkur Íslendingum öllum til góða. Þakkir fá einnig allir sem hafa tekið þátt í Vistvernd í verki og lagt þannig sitt af mörkum til sjálfbærara samfélags og allir sem eru á póstlistum fyrir að sýna umhverfisvernd áhuga.


Spakmæli dagsins


Jörðin á nóg fyrir þarfir allra en ekki fyrir græðgi allra.


Ghandi

